
Qendra Kosovare për Gazetari Hulumtuese dhe Organizata ÇOHU! , kanë  bërë klasifikimin dhe gjetjen
e përfituesve të tenderëve publikë në KEK që nga viti 2007, por vetëm të tenderëve me vlera të
mëdha.

Vlera e krejt këtyre tenderëve, mbi të cilët ka hulumtuar QKGH-ja, është rreth 550 milionë euro.

Më poshtë, duke krahasuar përfituesit e këtyre tenderëve dhe listën e kompanive që KEK-u i ka
penalizuar në vitin 2010 për mos zbatim të kontratave me korporatën, ka gjetur se 25 prej tyre
përputhen. Jo të gjitha janë kompani që kanë fituar tenderë, nga kategoria e tenderëve me vlerë të
madhe, por pjesa më e madhe e tyre, ndonëse ishin treguar të papërgjegjshme me korporatën, sërish
janë shpërblyer.

Të gjitha kompanitë e listuara më poshtë janë edhe kompani të dënuara për mos realizim të
kontratave, e edhe kompani përfituese të tenderëve me vlerë të madhe të KEK-ut.

1. “BLU TRADE” që ka për pronar Muhamet Zeqirin, prej vitit 2008 ka marrë pjesë në fondet e
tenderëve të mëdhenj, ku ka marrë 4 sosh, vlera e të cilëve arrin në mbi 820 mijë euro.

Po për kaq tenderë, 4 sosh, është e penalizuar nga Korporata Energjetike e Kosovës (KEK), penalizime që
janë bërë për mos realizim të punëve siç duhet e kur duhej me kontratë. Penalizimet janë bërë për
kontrata të vitit 2009 e 2010.

2. “Dona Impex” , pronë e Eset Kikajt, që nga viti 2008 e deri më tash, te kategoria e tenderëve të
mëdhenj ka marrë tenderë në vlerë mbi 1.3 milionë euro. Nga KEK-u është penalizuar për dy
kontrata.

3. “Elektro D T Projek” që për pronar ka Nagjije Kukajn e person kontaktues te kontrata publike të
fituar në KEK ka Ibrahim Kukajn, nga kjo korporatë ka fituar që nga viti 2008, vetëm te kategoria e
tenderëve të mëdhenj, ka marrë tenderë në vlerë prej 6.7 milionë euro.

Nga KEK-u është penalizuara  një herë gjatë vitit 2010 për zvarritje a mos kryerje të punëve (pasi që në
raportin zyrtar të penaltive nuk specifikohet arsyeja e akordimit të penalitësë).

Megjithëse e penalizuar, në vitin 2011 e 2012 kjo kompani është shpërblyer edhe me gjashtë tenderë.

4. “E-PROJECT”, pronë e Arben Sylës nga KEK-u për periudhën 2008-2012 ka marr tenderë të
mëdhenj, vlera e të cilëve bashkë është mbi 2.1 milionë euro.

Nga KEK-u është penalizuar për një punë të vonuar a të mos kryer sipas kontratës, dhe penaltia ndaj saj
është akorduar në vitin 2010, megjithëkëtë, “E-PROJECT” edhe në vitin 2011 është shpërblyer me
tender.

5. “EURO COMMERC”, që për pronar e  edhe person kontaktues ne tenderët publik të fituar në KEK e
ka  biznesmenin Fehmi Raçi, nga kjo korporatë prej vitit 2008 e deri tash ka marrë 1.2 milionë euro
tenderë, te kategoria e tenderëve të mëdhenj.



Nga KEK-u është kompani  e penalizuar tri herë, një herë në vitin 2009 e dy herë të tjera ne vitin 2010,
por prapë është shpërblyer me tenderë të tjerë. Pas akordimit të penaltive kundër saj, kjo kompani nga
KEK-u ka marrë edhe së paku 5 tenderë të tjerë para se të penalizohej.

6. “Euro Impex”,  pronë e  Beqir Çerkezit  nga KEK, te kategoria e tenderëve të mëdhenj ka marrë
tenderë në vlerë mbi gjysmë milioni euro, për periudhën 2008-2009. Për një tender në vlerë jo të
madhe, por për mos-kryerje ose zvarritje të punëve, është penalizuar nga KEK-u në vitin 2010.

7. “KWE”, pronë e Arben Jasharit ka marrë nga KEK-u, te kategoria e tenderëve të mëdhenj, tenderë
në vlerë prej afro 630 mijë eurosh. Kjo vetëm për periudhën 2007-2010.

Pas kësaj periudhe ajo, nga hulumtimi i “Preportr” nuk është gjetur te tenderët e mëdhenj, por në
raportin e penaltive të KEK-ut kundër kompanive që nuk i kanë kryer punët sipas kontratës, ajo figuron
që të jetë ndëshkuar 4 herë vetëm në vitin 2010.

8. “MONT KOMERCE”, pronë e Genc Vezvesja ka marrë nga KEK-u, te tenderët e mëdhenj, tenderë
në vlerë mbi 6.1 milionë euro prej vitit 2007-2010.

Në vitin 2010 kjo kompani është penalizuar nga KEK-u për mos kryerje sipas kushteve të kontratës: “Fur.
Me perques AL – FE”.

9. “PBC KOSOVA”, pronë e Gazmend Selmanit për dy vite në KEK, 2008-2010 ka marrë te kategoria e
tenderëve të mëdhenj, tenderë në vlerë prej mbi 2.6 milionë eurosh.

Nga KEK-u kjo kompani për mos përmbushje të kontratës ishte penalizuar një herë në vitin 2010, kurse
për dyshime se ka falsifikuar dokumente për tenderin për  instalimin e sistemit monitorues në makinat
qeveritare të shpallur nga  Ministria e Administratës Publike,Kreu i Antikorrupsionit, Hasan Preteni
kishte deklaruar se lëndën e kësaj kompanie do ta dërgonte në Prokurori. Nuk është publikuar më
ndonjë informacion se çka është bërë me këtë kompani, derisa ajo në faqen e saj zyrtare në internet ka
listuar si klientë institucione si: Kuvendi i Kosovës, Zyra e Kryeministrit të Kosovës, ministritë e Qeverisë
së Kosovës, Shërbimi Policor i Kosovës, Zyra e Auditorit Gjeneral, Komisioni Qendror Zgjedhor, KEK, PTK,
Qendra për Inteligjencë Financiare, Agjencia Kosovare për Produkte Medicinale, Oda e Avokatëve të
Kosovës, Agjencia Kadastrale e Kosovës, Sekretariati i Këshillit Gjyqësor të Kosovës, Insig sh.a.,
Ndërmarrja Publike Banesore.

10. “Profitech”, pronë e  Basri Asllanit, ka marrë nga KEK në vitin 2010, në kategorinë e tenderëve të
mëdhenj, një tender prej  afro 490 mijë eurosh.

Në po këtë vit, për  mos përmbushje të dy kontratave të dala nga tenderë në vlera më të vogla,
“Profitech”, është dënuar nga KEK-u me nga  10 % të vlerës së kontratës.

11. “Rima Enginierig” pronë e  Fehmi Azemi t e Patrik Mazrekut, nga vitit 2007 e deri në vitin 2001 nga
KEK-u ka marr mbi 3.5 milionë euro, vetëm te kategoria e tenderëve të mëdhenj.



Për mos kryerje të punëve në vitin 2010 është dënuar katër fish (për mos kryerje të punëve sipas
kontratës, për 4 tenderë), por megjithëkëtë, në vitin 2011 ka marrë edhe 2 tenderë në vlerë mbi gjysmë
milioni euro.

12. “Ripten Enginiering” me pronar Ismail Osmanaj e person kontaktues në tenderët marrë në KEK
Fatime Pacolli, nga kjo korporatë nga vitit 2007 e deri në vitin 2011, te tenderët mëdhenj, ka marrë
tenderë në vlerë prej mbi 3.1 milionë euro.

Nga KEK-u në vitin 2010 është penalizuar për dy kontrata  të pa realizuara sipas marrëveshjes, por me
gjithë marrjen e dënimit, kjo kompani është shpërblyer edhe në vitin 2011 me së paku tre tenderë të
mëdhenj, vlera e të cilëve së bashku kalon shifrën prej mbi gjysmë milioni euro.

13. “SOLID COMPANY” , me pronar  Abdurrahim Kelmendi, te kategoria e tenderëve të mëdhenj të
KEK-ut ka marrë që nga viti 2007-2012, 12  tenderë në vlerë mbi 2.7 milionë euro.

Nga kjo korporatë, kjo kompani është penalizuar në vitin 2010 një herë për mospërmbushje të
kontratës, por nga shuma prej 12 tenderësh, të kategorizuar si tenderë të mëdhenj, ‘SOLID COMPANY” ,
3 prej tyre i ka marrë një vit pasi është penalizuar, pra në vitin 2011.

“SOLID COMPANY”, pronari i së cilës, Abdurrahim Kelmendi si person fizik në fushatat elektorale  për PDK-

në kishte dhënë 4 mijë euro donacion, Kjo kompani ë është kontraktorë e Korporatës Energjetike të Kosovës (KEK),
për tenderë më të vegjël që nga vitit 2004, kur edhe në këtë KEK u punësua Njazi Thaçi, kushëri i Kryeministrit
Hashim Thaçi.

Kjo kompani, në vitin 2006, ishte pjesë e një tenderi të kurdisur. “Dosja me nr prokurimit 06/015/121 (Furnizim me
dy Autoambulanca ) gjatë verifikimit kemi hasur qe komisioni i vlerësimit te ofertave ka vlerësuar se tri oferta ( “Nic
Holding” , “Hyndai Auto Kosova” dhe “ Solid Kompany”) janë te përgjegjshme prej 7 sa kanë ofertuar, ndërsa prej tri
te përgjegjshmeve “Nic Holding” dhe “Hyndai Auto Kosova” janë i te njëjtit pronar ku “Hyndai Auto Kosova” është e
inkorporuar në kompaninë “Nic Holding” ( “Nic Holding” ka ofertuar për dy autoambulancat me çmim 49.781€,

ndërsa “Hyndai Auto Kosova” 55.500€), dhe fitues është zgjedhur O.E “Nic Holding” ku e ka nënshkruar kontratën
me 24.11.2006 ne vlere 49.781€”, thuhet në raportin e ZAP për vitin 2006 për Ministrinë e Punës dhe Mirëqenies
Sociale.

14. “UNION”, me pronar  Shemsi Bajgora që nga viti 2007 e deri në vitin 2011 nga KEK , nga kategoria e tenorëve
të mëdhenj, ka marrë tenderë në vlerë afro 590 mijë euro. Ndonëse në vitin 2010 u penalizuar për mos
përmbushje të dy kontratave, kjo kompani në vitin 2011 ka marrë edhe 4 tenderë.

15. “XANI NEX”, që për pronar ka  Isa Hajdinin, prej vitit 2008 e deri më tani,nga kategoria e tenderëve të
mëdhenj në të cilat ka hulumtuar “Preportr”, ka marrë tenderë në vlerë prej  mbi 8.8 milionë eurosh.

Në vitin 2010 ishte penalizuar nga KEK për mos realizim të 7 kontratave, por megjithëkëtë, në vitin 2011 dhe 2012,
kjo ka marrë edhe tri kontrata publike në vlerë të madhe, që së bashku peshojnë afro gjysmë milioni euro.



16. “ADRIA 7”, që për pronar e ka  Sabit Krasniqin, ka marrë në vitin 2010 një tender prej mbi 775 eurosh., për
Furnizim me poqa dhe reflektor”Në po këtë vit, për tenderin “Furnizim me Aparate Digitale”, kjo kompani është
penalizuar nga KEK për mos përmbushje të kontratës.

17. “FAMORD INZENERING DOOEL”,  Dega në Kosovë, me pronarë Xhavit Heta  e Nikola Nastevski ka marrë
nga KEK, te kategoria e tenderëve të mëdhenj, tenderë në vlerë afro 1 milion euro. Në vitin 2010 është
penalizuar për mos përmbushje të kontratës dy kontratave, por që nuk hyjnë te kontrata te mëdha.

18. “ALKOM”, me pronarë Sadri Avdiu në vitin 2007 është shpërblyer nga KEK-u me një kontratë mbi 400 mijë
euro, kurse në vitin 2009 është penalizuar për mos përmbushje të një kontrate në vlerë më të vogël.

19. “I & A sh.p.k”, pronë e  Bejtush Zhugollit e Sevdije Hajrizit, kompani që hynë në grupin e kompanive të
familjes Zhugulli, ka marrë nga KEK  tenderë në vlerë prej 4.1 milionë eurosh ( te kategoria e tenderëve të
mëdhenj). Këta tenderë i ka marrë vetëm në vitin 2010-2011.

Derisa në vitin 2010 u penalizua për mos përmbushje të dy kontratave, por megjithëkëtë, në vitin 2011 është
shpërblyer edhe me tri kontrata të tjera, vlera e të cilave është mbi 1.5 milionë euro.

20. “B&L”, pronë e Lumnije Shalës, te kategoria e tenderëve të mëdhenj në KEK, në vitin 2011 dhe 2012 ka marrë
nga një tender,që të dyja së bashku peshojnë afro 780 mijë euro, megjithëse në vitin 2010 është penalizuar për
mospërmbushje të një kontrate të ngjashme me kontrata e fundit.”B&L” më 2010, 2011 por edhe në vitin 2012
është kontraktuar nga KEK-u për furnizim me elektromotorë.

21. “Mont Enginiering” pronë e Mehmet Hasanit nga KEK-u, te kategoria e tenderëve të mëdhenj, ka marrë mbi
1 milion e 45 mijë euro tenderë.

Në vitin 2010 është penalizuar për mos përmbushje të 3 kontratave, por kjo nuk e ka penguar që në vitin 2011 të
shpërblehet edhe me një kontratë të natyrës së njëjtë për të cilën është dënuar, pra kontratë për furnizim me pajisje
elektrike. Kontrata e fundit, pas dënimit, peshon afro 300 mijë euro.

22. Ndërmarrja Prodhuese Shërbyese ,,Atm-Pr", pronë e Agim Kostarit e Gjorgji Kostarit, te kategoria e
tenderëve të mëdhenj të KEK-ut, prej vitit 2008-2011 ka marrë tenderë në vlerë afro 870 mijë euro.

Derisa në vitin 2010 ishte penalizuar për mos zbatim të dy kontratave, në vitin 2011 është shpërblyer nga KEK-u me
një kontratë që peshon mbi 360 mijë euro.

23. “Siemens”,  perfaqesi nga Kroacia, që për person  kontaktues në Kosovë ka  Duro Drzaic, në vitin 2009,
nga kategoria e tenderëve të mëdhenj të KEK-ut është shpërblyer me dy tenderë që peshojnë së bashku  mbi 3.2
milionë euro.



Në vitin 2010, për mos përmbushje të kontratës nr. 6105 “Fur. Me el. Filltra”, vlera e së cilës ishte mbi 60 mijë euro,
“Siemens” u penalizma nga KEK-u.

24. “GRAMOZI”, kompani që për pronar ka  Ymer Çerkinin, nga KEK-u, te kategoria e tenderëve të mëdhenj, prej
vitit 2007-2010 ka fituar tenderë në vlerë prej 467 mijë euros.

Në vitin 2010 është penalizuar për mos përmbushje të një kontrate që peshon afro 20 mijë euro.

25. “FEKI”, kompani në pronësi të Mujë Krasniqit ka marrë në vitin 2008 dhe 2009 nga KEK-u nga një tender,
vlera e ët cilëve së bashku është mbi 240 mijë euro.

Edhe në vitin 2010 është shpërblyer me tenderë, por për njërin prej tyre është ndëshkuar me 10 % të kontratës, për
mos realizim të saj.

26. “G3-Inxhiniering”, pronë e  Shaban Hotit nga kategoria e tenderëve të mëdhenj të KEK-ut ka marrë nga viti
2008 deri më tani tenderë në vlerë mbi 3.8 milionë euro.

Ndonëse për mos realizim të një kontrate ishte dënuar në vitin 2010 nga KEK-u, kjo korporatë e ka shpërblyer më
pastaj , në vitin 2011 dhe 2012 edhe me 5 kontrata të tjera kompaninë “G3-Inxhiniering”.

27. “Nilos - Nilos GmbH & Co. KG”, që për pronar ka “Nilos GmbH & Co” e person të autorizuar Nazim
Gashin nag Prishtina, nga kategoria e tenderëve të mëdhenj ët KEK-ut ka marrë që nga viti 2007-2011 tenderë
në vlerë prej mbi 1.7 milionë eurosh.

Në vitin 2010 është penalizuar për mos realizimin e një kontrate me KEK-un, por kjo nuk e ka penguar që në vitin
2011 të marrë edhe katër tenderë, vlera e përbashkët e të cilëve kalon mbi 1 milion euro.

Kompanitë e Penalizuara

Sipas listës së penaltive që posedon “Preportr”, kompanitë që  janë ndëshkuar nga KEK-u në fund të viti 2010 për
shkelje të kontratës me këtë korporatë janë: “XANI NEX” për 7 kontrata; “BLU TRADE” dhe “KWE” për nga 5
kontrata; “Rima Enginierig” dhe “EURO COMMERC” për nga 3 kontrata; “UNION”, “Profitech”, “Dona Impex”,
“EURO ENERGJI”, “Mont Energeting”, “MONCOMERCE” dhe “GMI” për nga 2 kontrata.

Kurse, për mospërmbushje të kontratës së lidhur me KEK-un, por këto vetëm për nga një sosh, janë “ENGINERING”,
NTPSH “Xani”, “Elektro D T Projek”, “PBC KOSOVA”, “SOLID COMPANY”, “Ripten Enginiering”, “Euro Impex”, “E-
PROJEKT”, “NNP. TONI”, NTPSH “Xani”, “ADRIA-7”, “PEG”, “FAMORDI”, “PROF. ENGINJERING PEG”, “EUROO
TRADE”, “ATM”, “ALKOM, “I&A” sh.p.k, “Kosova Construcsion”, “B&L”, “Mont Enginiering”, “ATM-PR”, “Simens”,
“I&A sh.p.k”, “MONTCOMERCE”, “FAMORDI”, “GRAMOZI”, “FEKI”, “G3 Inxhinjering”, “NTP SOLAR”, “ABC
Inxhinjering”, “Ripten Enginjering”, “Nilos”, “RIMA” dhe “SJERRA”.

Ndëshkimi për krejt këto kompani ka qenë vetëm  184.227 euro.



Metodologjia e hulumtimit

Preportr ka hulumtuar pjesën më të madhe të tenderëve me vlerë të madhe në KEK që nga
gjysma e dytë e vitit 2007 e deri më tani. Në këtë hulumtim ka identifikuar 200 kompani
përfituese të mbi 500 tenderëve të kësaj kategorie që së bashku peshojnë mbi 550 milionë euro.

Gjatë hulumtime Preportr ka hasur në kontrata të mëdha që teknikisht a qenë e pa mundur të
lexohen, në Faqen  e Komisionit Rregullativ të Prokurimit Publik (KRPP) dhe në të njëjtën kohë
edhe në kontrata që ju mungon vlera e përgjithshme me të cilën është shpërblyer kompania e
caktuar dhe me vlera të paqarta.

Një pengesë serioze e këtij hulumtimi ka qenë Zyra për Informim e KEK-ut. Megjithëse Preportr
në vazhdimësi të hulumtimi, për po thuajse të gjitha çështjet, konstatimet që janë përfshirë, ka
dërguar pyetje e kërkesa për qasje në dokumente zyrtare, në KEK nuk pasur përgjigje, përveç
kërkesës për ti pasur listat e kontraktorëve të KEK-ut të angazhuar përmes prokurimeve prej vitit
200 e deri më tani.


